
Math o gwestiwn: Tanlinellu

CYNGOR
• Darllenwch y darn yn ofalus iawn o leiaf dair gwaith.
• Darllenwch yr opsiynau, ac ewch yn ôl at y darn.
• Nid yw’r ateb yn amlwg bob tro, weithiau mae gofyn i chi 

ddehongli (darllen rhwng y llinellau) yr hyn sy’n cael ei awgrymu.
• Os byddwch chi’n gwneud camgymeriad, gwnewch yn siŵr 

eich bod yn dileu’r ateb anghywir a dangos yr ateb cywir yn glir. 
Byddai’n syniad da defnyddio pensil wrth ymarfer.

Roedd ganddi hi awdurdod dros bawb a 
doedd neb eisiau ei chroesi hi oherwydd 
doedd hi ddim yn ferch neis.

Eli Brown, Straeon Bob Lliw, Eleri Llewelyn Morris
Gwasg Dinefwr

Ymarfer: Edrychwch ar y testun yn y bocs.

Tanlinellwch yr ymadrodd sy’n dangos bod Gwenllian 
yn rheoli pobl eraill

Awgrym: 
Cofiwch 
danlinellu’r gair/
geiriau sy’n 
ateb y cwestiwn 
yn unig.  Mae 
tanlinellu mwy 
na’r hyn sydd 
ei angen yn 
awgrymu nad 
ydych wedi deall 
y cwestiwn.

Ateb dros y dudalen

Ateb

Roedd ganddi hi awdurdod dros bawb a 
doedd neb eisiau ei chroesi hi oherwydd 
doedd hi ddim yn ferch neis.

Eli Brown, Straeon Bob Lliw, Eleri Llewelyn Morris
Gwasg Dinefwr

Sylwch: 
•   Byddai 

tanlinellu 
‘neb eisiau ei 
chroesi hi’ yn 
dangos bod 
pawb ei hofn.

•   Byddai 
tanlinellu 
‘doedd hi ddim 
yn ferch neis’ 
yn cyfeirio at ei 
phersonoliaeth.



Ymarfer 1 : Trychineb y ‘Sea Empress’

 Tanlinellwch yr ansoddair sy’n disgrifio injan y llong.

Ymarfer 2 : Y Gurdwara

 Tanlinellwch yr enw ar y brif neuadd yn y Gurdwara.

Ymarfer 3 : Claes Oldenburg

  Tanlinellwch yr ymadrodd sydd yn dangos nad oedd pobl 
yn hoff o waith Claes Oldenburg

Roedd hon yn Ilong fawr iawn - 274.3 metr oedd ei hyd ac roedd 
ganddi hi injan gref iawn hefyd - 13, 475kw a bod yn fanwl gywir.

Adran y Gymraeg, Ysgol Llanhari, Rhondda Cynon Taf

Y Gurdwara

Ystafell bwysicaf y Gurdwara ydy’r Darbar Sahib, sef y brif 
neuadd lle mae’r Guru Granth Sahib yn bresennol. Mae’r Guru 
Granth Sahib yn cael ei osod ym mlaen y neuadd ar blatfform 
petryal, o dan ganopi. 

Adran Addysg Grefyddol, Ysgol Gyfun Gymraeg Bro Edern, Caerdydd

Claes Oldenburg

Pan arddangosodd Oldenburg ei waith am y tro cyntaf roedd 
nifer yn gwneud hwyl ohono ond erbyn heddiw mae gwaith 
Oldenburg yn fyd enwog ac yn werthfawr iawn. Mae hiwmor yn 
bwysig iawn yng ngwaith Oldenburg; mae’r darnau yn ddoniol 
oherwydd eu maint a’u deunydd.

Adran Gelf, Ysgol Gyfun Gymraeg Bro Edern, Caerdydd

